
2. STUDIJA



16

Izrada transfernih cijena  
Izrada studije o transfernim cijenama predstavlja važan proces kojim se dokumentira način utvrđivanja 
cijena u transakcijama između povezanih lica, odnosno unutar povezanih preduzeća u okviru iste grupe. 
Ova studija ima za cilj dokazati da su transakcije između povezanih društava izvršene u skladu s principom 
van dohvata ruke (engl. arm’s length principle), odnosno pod uslovima koji bi važili i između nepovezanih 
strana na tržištu.

CILJ STUDIJE:
Studija ima za cilj pokazati da cijene, naknade i drugi uslovi u međusobnim transakcijama odgovaraju 
tržišnim uslovima koji bi važili i između nepovezanih strana. Na taj način preduzeće dokazuje da ne dolazi 
do nepravilnog prelijevanja dobiti, smanjenja poreske osnovice ili narušavanja tržišnih odnosa.

STUDIJA JE NAMIJENJENA: 
Studija o transfernim cijenama prvenstveno je namijenjena povezanim društvima unutar iste grupe, 
odnosno preduzećima koja ostvaruju transakcije s povezanim licima. Osim toga, studija je namijenjena i: 
•	 poreskim organima – kao dokaz da su transferne cijene usklađene sa zakonom i OECD smjernicama  
               te da ne dolazi do nepravilnog smanjenja poreske osnovice
•	 menadžmentu i vlasnicima preduzeća – radi internog praćenja i kontrole transfernih cijena, 
               planiranja profita i upravljanja rizicima
•	 revizorima i finansijskim institucijama – radi provjere tačnosti obračuna, pouzdanosti finansijskih 
               izvještaja i usklađenosti poslovanja
•	 savjetnicima i konsultantima – koji pružaju podršku u optimizaciji transfernih cijena i poreskog 
               planiranja.

SADRŽAJ STUDIJE:
Studija se sastoji od uvodnog dijela, u kojem su predstavljeni svrha, značaj i pravni okvir studije, ciljevi 
te opis grupacije i preduzeća unutar nje, identifikacije transakcija između povezanih lica, funkcionalne 
analize, analize uporedivosti, ekonomske analize te zaključka i preporuka.

METODE RADA: 
Metodologija rada zasniva se na prikupljanju podataka iz različitih internih i eksternih izvora, izboru 
odgovarajuće metode (CUP, RPM, TNMM, CPM, PSM) u zavisnosti od ulaznih faktora te izračunu i evaluaciji 
tržišnih cijena transakcija.

2.1.

3. OBUKE ZA POLAGANJE
     STRUČNIH ISPITA I   
     PRIPREMNA NASTAVA 
     ZA STICANJE ZNANJA

Izrada transfernih cijena  

Obuka za polaganje stručnog ispita za 
djelatnike međunarodnog otpremništva/
špedicije

Federalno ministarstvo trgovine redovno organizira ispitne rokove za polaganje stručnog ispita za djelatnike 
međunarodnog otpremništva – špedicije koji se bave poslovima carinjenja robe. Polaganje stručnog ispita 
ima za cilj osigurati stručno osposobljene i kompetentne kadrove koji poznaju carinske, devizne, porezne 
i druge relevantne propise, čime se doprinosi efikasnosti i zakonitosti provođenja carinskog postupka. S 
obzirom na kompleksnost carinskog i špediterskog poslovanja, posjedovanje položenog stručnog ispita za 
djelatnika međunarodnog otpremništva/špedicije predstavlja zakonsku i profesionalnu obavezu.

CILJ SEMINARA:
Osposobiti i pripremiti kandidate za polaganje stručnog ispita pred Federalnim ministarstvom trgovine za 
djelatnike međunarodnog otpremništva – špedicije, u vezi s carinjenjem robe.
Program obuke obuhvata ključna područja iz oblasti carinskog sistema, carinske tarife, vanjskotrgovinskog 
i deviznog sistema, poreznog sistema (PDV), kao i osnove upravnog postupka i funkcioniranja državne 
uprave u Bosni i Hercegovini.

SEMINAR JE NAMIJENJEN: 
Kandidatima koji žele polagati stručni ispit za djelatnike međunarodnog otpremništva, zaposlenima u 
međunarodnim špediterskim i otpremničkim kompanijama, osobama koje u okviru svojih radnih zada-
taka obavljaju poslove u vezi s carinjenjem robe i svim zainteresiranim za stručno usavršavanje u oblasti 
carinskog i vanjskotrgovinskog poslovanja.

SADRŽAJ SEMINARA:

1.	 Carinski sistem, carinska tarifa i carinski prekršaji
2.	 Vanjskotrgovinski i devizni sistem
3.	 Porezni sistem – porez na dodanu vrijednost (PDV)
4.	 Upravni postupak i praksa Uprave za indirektno oporezivanje BiH
5.	 Osnove sistema državne uprave u Bosni i Hercegovini

METODOLOGIJA RADA: 
Interaktivni moduli, pripremljeni u elektronskoj formi i prezentirani putem video-materijala.

3.1.

Edukacija za polaganje 
pravosudnog ispita

Pravosudni ispit u Bosni i Hercegovini predstavlja ključni korak u profesionalnom razvoju pravnika koji 
žele obavljati poslove u pravosuđu, državnoj službi ili drugim pravnim institucijama. Ovaj ispit provjerava 
znanje kandidata iz najvažnijih grana prava, kao i njihovu sposobnost da samostalno i odgovorno 
primjenjuju pravne propise u praksi. Važnost pravosudnog ispita ogleda se u tome što osigurava stručnost, 
profesionalnost i kvalitetan rad pravnog sistema te garantira da se poslovi od javnog interesa obavljaju u 
skladu sa zakonima i etičkim standardima.

CILJ SEMINARA:
Pružiti jasne smjernice, potrebna znanja i praktične savjete za uspješnu pripremu i polaganje pravo-
sudnog ispita u Bosni i Hercegovini. Seminar omogućava bolje razumijevanje strukture ispita i ključnih 
pravnih oblasti, čime se povećavaju sigurnost i spremnost kandidata.

SEMINAR JE NAMJENJEN:
Diplomiranim pravnicima, pripravnicima u pravosuđu, državnoj službi ili advokatskim kancelarijama, kao 
i svim kandidatima koji se pripremaju za polaganje pravosudnog ispita u Bosni i Hercegovini. Edukacija 
je također korisna zaposlenima u pravnim sektorima koji žele unaprijediti svoje znanje i praktične 
vještine. Kandidat mora imati najmanje dvije godine rada u pravnoj struci (sud, tužilaštvo, advokatura, 
pravobranilaštvo, notarska kancelarija, državne institucije i sl.).

SADRŽAJ SEMINARA:
Seminar se sastoji od tematskih modula iz sljedećih oblasti: kazneno pravo (materijalno i procesno), 
građansko pravo, porodično pravo, privredno pravo, upravno pravo, radno pravo, ustavni sistem i 
organizacija pravosuđa.

METODE RADA: 
Online predavanja stručnjaka iz oblasti koje se ispituju na pravosudnom ispitu.
Osim predavanja, polaznicima se prezentiraju i stručne diskusije, kao i primjeri iz prakse.

3.2.

Edukacija za polaganje ispita općeg znanja 
i stručnog ispita za kandidate za državnu 
službu u Federaciji BiH

Edukacija za polaganje ispita općeg znanja i stručnog ispita za kandidate za državnu službu u Federaciji 
Bosne i Hercegovine osmišljena je s ciljem pružanja sveobuhvatne pripreme za jedan od ključnih koraka 
u procesu zapošljavanja u državnoj upravi. Program omogućava stjecanje potrebnih znanja iz oblasti 
zakonodavstva, upravnog postupanja, organizacije i funkcioniranja institucija te profesionalnih standarda, 
čime se povećava uspješnost kandidata prilikom polaganja ispita i njihovog uključivanja u državnu službu.

CILJ SEMINARA:
Osnažiti kandidate za državnu službu kroz sistematičnu pripremu za ispit općeg znanja i stručni ispit,  
omogućiti im jasno razumijevanje pravnog okvira, organizacije javne uprave i ključnih upravnih procedura, 
te povećati uspješnost polaganja ispita i razviti kompetencije potrebne za profesionalno, odgovorno i 
efikasno obavljanje poslova u državnoj službi Federacije Bosne i Hercegovine.

SEMINAR JE NAMJENJEN:
Kandidatima koji se pripremaju za polaganje ispita općeg znanja i stručnog ispita za prijem u državnu 
službu Federacije Bosne i Hercegovine. Program je posebno koristan diplomiranim studentima, osobama 
koje planiraju konkurirati na pozicije u državnoj službi, kao i zaposlenima u javnom sektoru koji žele una-
prijediti svoje razumijevanje propisa i procedura javne uprave.

SADRŽAJ SEMINARA:

1.	 Ustavni sistem Bosne i Hercegovine
2.	 Ustav Federacije Bosne i Hercegovine
3.	 Zakon o državnoj službi u Federaciji BiH
4.	 Upravni postupak i upravni spor
5.	 Zakon o radu Federacije BiH i zakonodavni okvir državne službe
6.	 Etički kodeks i standardi ponašanja državnih službenika
7.	 Organizacija i funkcioniranje javne uprave
8.	 Sistem javnih finansija
9.	 EU integracije i značaj za javnu upravu
10.	Pisanje službenih akata i upravna pismenost

METODE RADA: 
Online predavanja stručnjaka iz oblasti koje se ispituju na ispitu, uz stručne diskusije i analizu primjera iz 
prakse.

3.3.

Edukacija za polaganje stručnog ispita 
namještenika u Federalnim, kantonalnim, 
gradskim i općinskim organima državne 
službe u Federaciji BiH

Stručni ispit predstavlja ključni korak u profesionalnom osposobljavanju namještenika u državnoj službi. 
Njegovo polaganje osigurava da zaposlenici posjeduju potrebna znanja, razumiju zakonski okvir i upravne 
procedure te da mogu zakonito, odgovorno i efikasno obavljati svoje poslove, čime se doprinosi kvaliteti 
i integritetu javne uprave.

CILJ SEMINARA:
Osposobiti polaznike za uspješno polaganje stručnog ispita u državnoj službi kroz sistematičnu i 
strukturiranu pripremu, pružajući im jasno razumijevanje zakonodavnog okvira, upravnih procedura 
i profesionalnih standarda. Cilj seminara je i razvoj praktičnih vještina te jačanje sigurnosti u primjeni 
propisa, kako bi polaznici bili spremni za odgovorno i efikasno obavljanje poslova u organima javne uprave.

SEMINAR JE NAMJENJEN:
Zaposlenicima i kandidatima za državnu službu u Federaciji Bosne i Hercegovine, posebno namještenicima 
u federalnim, kantonalnim, gradskim i općinskim organima, koji se pripremaju za polaganje stručnog 
ispita. Također je koristan svima koji žele unaprijediti svoje znanje o zakonodavnom okviru, upravnim 
procedurama i standardima rada u javnoj upravi.

SADRŽAJ SEMINARA:

1.	 Zakonodavni okvir državne službe
2.	 Upravni postupak i procedure
3.	 Zakon o radu i radni odnosi u državnoj službi
4.	 Etički kodeks i standardi ponašanja
5.	 Organizacija i funkcioniranje javne uprave
6.	 Praktična priprema za polaganje stručnog ispita

METODE RADA: 
Online predavanja stručnjaka iz oblasti koje se ispituju na stručnom ispitu, uz stručne diskusije i analizu 
primjera iz prakse.

3.4.

3.5. Pripremna nastava za sticanje 
         zvanja certificirani računovođa
Pripremna nastava za sticanje zvanja certificirani računovođa namijenjena je kandidatima koji žele 
unaprijediti svoje znanje i uspješno položiti stručne ispite iz oblasti računovodstva, revizije, finansija i 
prava. Program obuhvata pet ključnih predmeta koji čine osnovu profesionalnog računovodstvenog 
obrazovanja i predstavljaju skup kompetencija potrebnih za samostalno, stručno i odgovorno obavljanje 
računovodstvenih i finansijskih poslova.

CILJ PROGRAMA
Cilj pripremne nastave jeste omogućiti kandidatima da steknu temeljita teorijska i praktična znanja iz 
svih pet ispita, da bolje razumiju ključne koncepte koji se provjeravaju u procesu certifikacije, ovladaju 
metodama rada i tehnikama rješavanja zadataka, povećaju vjerovatnoću uspješnog polaganja stručnih 
ispita te razviju profesionalne kompetencije potrebne za rad certificiranog računovođe.

Konačni učinak programa je osposobljavanje kandidata za samostalno, kompetentno i odgovorno 
obavljanje računovodstvenih i finansijskih poslova u skladu s profesionalnim standardima.

PROGRAM JE NAMIJENJEN 
Kandidatima koji pristupaju ispitima za sticanje zvanja certificirani računovođa, zaposlenicima u 
računovodstvenim biroima i finansijskim sektorima preduzeća, osobama koje žele unaprijediti znanje radi 
profesionalnog napredovanja, kao i svima koji žele sistematsku pripremu uz stručno vođenje.

SADRŽAJ PRIPREMNE NASTAVE
Pripremna nastava obuhvata pripremu kandidata za polaganje jednog ili više predmeta, u skladu s 
njihovim potrebama, i to:

1.	 Primjena finansijskog menadžmenta
2.	 Primjena upravljačkog računovodstva
3.	 Revizija i sistemi interne kontrole
4.	 Poslovno pravo i porezi
5.	 Finansijsko izvještavanje II

METODE RADA: 
Pripremna nastava organizovana je kao kombinacija online predavanja uz prezentaciju ključnih teorijskih 
koncepata, praktičnih vježbi i zadataka iz ispitnih oblasti, analiza slučajeva iz realnog sektora, online 
konsultacija s predavačima te simulacije ispitnih pitanja i probnih testova.

Ovakav pristup omogućava kandidatima da temeljito savladaju gradivo, razumiju ispitnu metodologiju i 
značajno povećaju uspješnost polaganja ispita.

4. KONTINUIRANA
     PROFESIONALNA 
     EDUKACIJA

4.1.

Kontinuirana profesionalna edukacija predstavlja ključni mehanizam za održavanje stručne osposobljenosti 
računovođa, revizora i finansijskih radnika u savremenom poslovnom okruženju. Ova edukacija, koja se 
provodi kroz jednodnevne seminare, omogućava učesnicima da unaprijede postojeće kompetencije, 
steknu nova praktična znanja i osiguraju kvalitetno, blagovremeno i profesionalno obavljanje svojih 
poslova. Seminari su odobreni od strane Saveza računovođa, revizora i finansijskih radnika Federacije 
Bosne i Hercegovine i donose 7 bodova kod istog.

CILJ EDUKACIJE
Cilj programa jeste unaprijediti stručne i praktične kompetencije računovođa, revizora i finansijskih 
radnika kroz kombinaciju opštih i specijalističkih sadržaja. Pohađanje seminara omogućava učesnicima 
prikupljanje bodova potrebnih za produženje licence izdate od Saveza računovođa, revizora i finansijskih 
radnika Federacije Bosne i Hercegovine.

PROGRAM JE NAMIJENJEN 
Certificiranim računovođama, ovlaštenim računovođama i revizorima, finansijskim radnicima u preduze-
ćima, institucijama i organizacijama, zaposlenima u računovodstvenim biroima, kao i svim profesionalci-
ma koji žele osigurati kontinuitet u licenciranju i unapređenju svog znanja.

SADRŽAJ PROGRAMA 

1.	 Aktuelnosti u zakonodavstvu i računovodstvenoj praksi
2.	 Etika i profesionalna odgovornost računovođa i revizora
3.	 Unapređenje internih kontrola i upravljanje rizicima
4.	 Upravljanje dokumentacijom i digitalna transformacija računovodstva
5.	 Analiza finansijskih izvještaja i ključni finansijski pokazatelji
6.	 Specifične računovodstvene i poreske teme prema aktuelnim potrebama prakse (obračuni direktnih 

poreza, tretman rezervisanja, obračun amortizacije, specifičnosti PDV-a, transakcije povezanih lica, 
najčešće greške, preporuke i dr.)

METODE RADA: 
Program je koncipiran u vidu predavanja s primjerima iz prakse, rješavanja konkretnih zadataka i primjera, 
kratkih simulacija te praktičnih demonstracija računovodstvenih postupaka, uz mogućnost postavljanja 
pitanja i dodatnih pojašnjenja.

Kontinuirana profesionalna 
edukacija za računovođe, revizore 
i financijske djelatnike 
(7 bodova: 5 opštih + 2 specijalistička)

